
	
		
		
		
			
				
					
					
    



					
		
				
					

					Beranda
				
			
	
				
					

					Sembarang
				
			


		
				
					

					Masuk log
				
			


		
				
					

					Pengaturan
				
			


		
				
					

					Menyumbang
				
			


		
				
					
					Tentang Wikisumber
				
			
	
				
					
					Penyangkalan
				
			





					
				
				
					
						[image: Wikisumber]


						
					
				

					
				
					
					
				

				
	    
Cari
	


		
					
				
			

		
		
			
			

			

			
			
				
					Halaman:Lamijoe Wakong.pdf/65

					

				

				
		
				
				    
Bahasa
				
		
	
				
				    
Pantau
				
		
	
				
				    
Sunting
				
		




				

			

			
				Halaman ini tervalidasi



63







menjaoet kata: kaloe dia dateng pegimana? abis kata Koan Im Hoetbo njang betoel soeda dateng die loewar, en Boensoe Pouhian liat die loewar ada lagie Koan Im Hoetbo, djadie dia berdoewa adjak Koan Im Hoetbo masoek die dalem, djadie ada 2 Koan Im Hoetbo, njang die dalem Koan Im Hoetbo palsoe kata:
itoe Koan Im Hoetbo njang die loewar ada palsoe en dia maoe ambil kau poenja tempat die sini, mistie atie-atie, en ini Koan Im Hoetbo njang betoel kata: loc branie „phie” bikin sama beroepa goewa, en loe maoe ambil goewa poenja moerit poenja tempat die sini, en lekas loe pegie! kapen loe tiada maoe pegie, nantie sewaktoe loe ada moeloet en tiada bisa mengomong, djadi ini 2 wesio tiada bisa kenalin njang mana betoel palsoe, en Koan Im Hoetbo njang betoel kata: kaloe loe betoel Koan Im Hoetbo, apa loe branie adoe Popwe sama goewa? Koan Im njang palsoe kata: kenapa goewa tiada branie adoe Popwe, en Koan Im njang betoel lantes „phie” djadie kloewar 1000 mata en 1000 tangan, Koan-Im njang palsoe liat begitoe en dia djoega lantes „phie” 1000 mata 1000 tangan sama djoega, Koan Im njang betoel „phie” lagie kloewarin boeroeng Poeijoe poetie, en Koan-Im njang palsoe djoega kloewarin Goewak djadie boeroeng Poeijoe poetie, Koan-Im njang betoel kata: goewa kaloe maoe tangkep sama loe tiada soesa, en loe „phie” mata en tangan itoe loe poenja Hwetan, en loe kloewarin boeroeng Poeijoe poetie, en loe poenja Goewak, en loe branie djoesta in goewa, sebab goewa pake atie bae dengen kesijan orang tiada maoe sertorie sama loe, djadie loe branie sáma goewa boeat bikin maen-maen, en kapan loe betoel Koan Im, marie kita naek die langit pintoe njang die kidoel nama Lam

